
KOMUNIKATË PËR SHTYP 

Engjëjt afaristë e ndihmojnë financimin e kompanive vendase 
 
Në Maqedoni tani ekziston një model i ri për financimin e kompanive të reja: Qendra e 
inovacionit pranë Projektit të USAID-it për konkurrencë e ka filluar Rrjetin e parë të 
engjëjve afaristë (REA), që dedikohet për tregun afarist të Maqedonisë. REA është rrjet 
formal i investuesve-sipërmarrësve “engjëj” dhe individëve të pasur, që janë të 
interesuar t’i investojnë të hollat e tyre, diturinë, aftësitë dhe kapitalin social në ide të 
reja dhe inovative afariste me potencial të madh të zhvillimit.  
 
Në përgjithësi, kompanitë e reja nuk kanë përvojë në punë, të hyra të rregullta të të 
hollave ose shumë asete, kështu që bankat dhe institucionet tjera financiare nuk janë 
shumë të gatshme t’i financojnë ata në fazat e hershme. Madje edhe projektet e 
dalluara që kanë potencial për krijimin e qindrave vendeve të reja pune mund të mos 
fitojnë financim.  
 
“Si që ka ndodhur edhe në vendet tjera, Engjëjt afaristë janë mënyrë e shkëlqyeshme 
për financimin e bizneseve të reja, posaçërisht nëse janë të orientuara drejt inovacionit. 
Këta Engjëj i sigurojnë financim sipërmarrësve që zakonisht nuk mund të kenë qasje 
ndaj mjeteve financiare – USAID me kënaqësi ndihmon në krijimin e rrjetit të engjëjve në 
Maqedoni” ka cekur Robert Wuertz, Drejtor i Misionit të USAID-it.  
 
REA e porsa-themeluar tashmë ka dhjetë anëtarë engjëj-afaristë dhe disa propozime 
tjera afariste që shqyrtohen. Për t’ia afruar këtë mundësi audiencës më të gjerë, REA së 
shpejti do ta shpall thirrjen për propozime nga klientët potencialë të biznesit, si dhe 
thirrjen për engjëj të ri investues që janë të interesuar për bashkëngjitje në rrjet. Me 
qëllim të krijimit të lidhjeve mes engjëjve-investues dhe mundësive të investimit në 
bizneset e reja, do të organizohet edhe darka e engjëjve-investues.  
 
“Engjëjt afaristë janë koncept i njohur dhe i dëshmuar. Disa prej kompanive më të 
mëdha, si që është Google, Apple dhe Facebook janë themeluar përmes financimit të 
engjëjve afaristë. Tani jemi duke e promovuar këtë model në Maqedoni, në partneritet 
me Rrjetin slloven të engjëjve afaristë” ka thënë Zharko Pop-Iliev, Menaxhues i Qendrës 
së inovocioneve pranë Projektit për konkurrencë.  
 
Të gjithë të interesuarit për parashtrimin e propozimeve ose anëtarësimit në rrjet duke u 
bërë engjëj-investues, mund t’i parashtrojnë kërkesat në adresën i2b@carana.com ose 
duke e vizituar ueb-faqen e Qendrës së inovacionit në www.i2b.org.mk.   
 



 
 

 
 

SHËNIM PËR REDAKTORËT: 
 
Që nga viti 1993, populli amerikan ka investuar mbi $500 milionë në Maqedoni përmes USAID-it. 
USAID është duke implementuar projekte me të cilat krijohen vende të punës, zvogëlohet 
korrupsioni dhe përmirësohet cilësia e arsimit në Maqedoni. Këto nisma e përkrahin tranzicionin e 
Maqedonisë drejt demokracisë stabile dhe integrimit të suksesshëm në Bashkimin Evropian. 
USAID siguron ndihmë ekonomike dhe humanitare për më tepër se 100 shtete. Për më tepër 
informata, ju lutemi vizitoni: http://macedonia.usaid.gov/  
 


